
En resposta as dúbidas xurdidas ante a xustificación de determinadas faltas de asistencia de
alumnado, e consultada a inspección educativa, cómpre facer as seguintes aclaracións:

Dunha banda, o protocolo educativo para a prevención e o control do absentismo escolar, no seu
apartado 2.4 di o seguinte:

2.4. Falta xustificable

1. Con carácter xeral, teñen a consideración de xustificables as seguintes faltas de asistencia a
clase do alumnado:
a) Citacións que impliquen un deber inescusable, sendo xustificable o tempo necesario.

Aclaración: Entenderase como deber inescusable de carácter público o persoal aquel cuxo
cumprimento non pode eludirse, ou ben aquel cuxo incumprimento xere á persoa interesada
unha responsabilidade de orde civil, penal ou administrativo, e sempre que o mesmo non
poda realizarse fóra do horario lectivo.

b) Morte ou enfermidade grave dun familiar de primeiro ou segundo grao.
c) Tramitación de documentos oficiais, presentación a exames e probas oficiais ou similares, sendo
xustificable o tempo necesario.
d) Indisposicións, podendo ser xustificables ata un máximo de 2 días lectivos.
e) Enfermidade, sendo xustificable o tempo de prescrición médica.

2. No caso de faltas de asistencia a clase do alumnado non contempladas no apartado anterior,
quedará a criterio da dirección do centro educativo a consideración das excepcionais circunstancias
que concorran para a súa xustificación ou non. En todo caso, deberá garantirse o dereito á
escolarización da alumna ou do alumno.

Polo tanto, por regra xeral, non se xustificará ningunha falta de asistencia que non sexan as
que están recollidas nos apartados a) ao e) do punto anterior. Entón, por exemplo, non serán
xustificables as ausencias provocadas por adestramentos en equipos deportivos ou
excursións organizadas fóra do centro escolar.

Doutra banda, o mesmo protocolo no seu apartado 4.2., e completado coa aclaración da Dirección
Xeral de Ordenación e Innovación Educativa sobre a xustificación das faltas de asistencia do
alumnado por motivo de asistir a consulta médica, enfermidades ou indisposicións de 27 de outubro
de 2023, establece o seguinte relativo á documentación esixible para a xustificación de faltas:

4.2. Xustificación das faltas de asistencia a clase do alumnado
A xustificación das faltas de asistencia a clase do alumnado realizarase ante o profesorado titor e
por parte da nai, do pai ou das persoas titoras legais ou gardadoras do alumnado, acompañando,
segundo proceda:
1. Xustificante médico, no caso de enfermidade propia ou grave dun familiar de primeiro ou
segundo grao.

CAUSA XUSTIFICACIÓN

Asistencia a consultas médicas, enfermidades e/ou
indisposicións leves da alumna/o.

Xustificante escrito e asinado pola nai, o pai ou a persoa
titora ou gardadora legal.

Non é necesario achegar xustificante médico.

No caso de que o centro considere que a falta de
asistencia por este motivo no está suficientemente
xustificada por se producir de forma recorrente e
continuada no tempo, excedendo dos 4 días ao mes, o
centro poderá solicitar unha xustificación
complementaria ás nais, aos pais ou ás persoas
titoras ou gardadoras legais.

Enfermidades ou doenzas crónicas do alumno/a que
impliquen faltas de asistencia de forma periódica.

Informe médico que terá validez como máximo por un
curso académico.

Accidente, enfermidade grave ou falecemento de
familiares de ata segundo grao: máximo 4 días por
suceso.

Xustificante escrito e asinado polas persoas titoras ou
gardadoras legais.

2. Documento acreditativo, no caso de deberes inescusables, presentación a exames ou morte de
familiares de primeiro ou segundo graos.
3. Calquera outro documento acreditativo da circunstancia que xustifique a ausencia.

Rúa Castelao, 23
15830-Negreira
881-867126
Ies.xulian.magarinos@edu.xunta.gal


